
ᓯᓚ ᐊᒻᒪ ᐊᓯᔾᔨᖅᐸᓪᓕᐊᓂᐊᓄᑦ ᕿᓂᖁᔭᐅᔪᓂᒃ ᕿᓂᕐᓂᕐᒧᑦ ᖃᓄᐃᓕᐅᖅᑎᑕᐅᓂᖅ   

 
ᐊᔪᙱᓐᓂᓕᖕᓂ: ᐊᖅᓴᕐᓂᖅ ᐃᓕᓐᓂᐊᕐᕕᖕᒥᑦ ᐊᖓᔪᒃᖡᑦ ᐃᓕᓐᓂᐊᕐᕕᖏᓐᓄᓪᓗ (ᐊᔪᙱᓂᓖᖏ 6-ᒥᑦ 10-ᒧᑦ, 
ᐅᑭᐅᓕᖕᓄᑦ 11-ᒥᑦ 16-ᒧᑦ)   
ᓯᕿᙴᔭᖅ: 45 ᑎᒃᑕᑯᓗᐃᑦ 
ᓇᓃᓪᓗᑎᒃ: ᓯᓚᒥ 

 
ᕿᒥᕐᕈᓂᖅ 
ᑐᕌᒐᕆᔭᖓ ᑖᔅᓱᒪ ᖃᓄᐃᓕᐅᕐᓂᐅᓂᐊᖅᑑᑉ ᐃᒪᐃᖁᔨᓂᕐᒧᑦ ᐃᓕᑦᑎᕚᓕᕐᓗᑎᒃ ᐊᕙᑎᒋᔭᒥᖕᓂᒃ, ᐊᒃᑐᐊᔪᓂᒃ ᓯᓚᒧᑦ 
ᐊᓯᔾᔨᖅᐸᓪᓕᐊᓂᐊᓄᓪᓗ. ᐱᒋᐊᕋᔭᖅᑐᑦ ᓇᓗᓇᐃᔭᐃᓗᑎᒃ ᓯᓚᒧᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᐊᓄᑦ ᐱᕙᓪᓕᐊᔪᓂᒃ, 
ᐊᒻᒪᓗ ᐃᓚᖃᖅᖢᓂ ᕿᓂᖁᔭᐅᔪᓂᒃ ᕿᓂᕐᓗᑎᒃ. ᖃᓄᐃᓕᐅᖅᑎᑕᐅᓚᐅᕐᓗᑎᒃ, ᐃᓕᓐᓂᐊᖅᑏᑦ ᐅᖃᕈᓐᓇᖅᓯᓪᓗᐊᖅᑐᑦ 
ᓇᓗᓇᐃᖅᓯᕙᓪᓕᐊᔪᓐᓇᕐᓗᑎᒃ ᐊᔾᔨᒌᙱᓂᖏᓐᓂᒃ ᓯᓚᐅᑉ, ᓯᓚᓗᒍᓰᑦ, ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᐊᓄᑦ.    
 
ᖃᐅᔨᒪᔾᔪᑏᑦ: 

- ᑖᓐᓇ ᖃᓄᐃᓕᐅᕐᓂᐅᓂᐊᖅᑐᖅ ᐱᓕᕆᐊᖑᓚᐅᖅᑐᖅ ᓄᓇᒥ ᓇᓃᓗᑎᒃ ᖃᓄᐃᓕᐅᕐᓂᐅᓗᓂ, 
ᒪᒃᑯᒃᑐᖅᑕᖃᐅᕋᔭᕐᒪᑦ ᐅᑭᐅᖏᑦ ᐊᔾᔨᒌᖏᑦᑑᑎᐅᓗᑎᒃ. ᖃᓄᐃᓕᐅᕐᓂᐅᓇᔭᖅᑐᖅ ᐋᖅᑭᒋᐊᖅᑕᐅᔪᓐᓇᖅᑐᖅ 
ᐊᖓᔪᒃᖠᐅᔪᓄᑦ/ᓄᑲᖅᖠᐅᔪᓄᓪᓘᓐᓃᑦ ᐅᑭᐅᓕᖕᓄᑦ.    

- ᐱᖁᑎᖃᕆᐊᑐᙱᑦᑐᑦ ᐊᑐᖅᑕᐅᓂᐊᖅᑐᓂᒃ. ᓯᓚᓕᕆᔾᔪᑎᓂᒃ ᐊᑐᓚᐅᖅᑐᑦ (ᓯᓚᐅᑉ ᐅᖅᑰᓇᕐᓂᐊᓄᑦ 
ᖃᐅᔨᓴᕈᑎᓂᒃ ᐊᒻᒪᓗ ᐊᓄᕆᑉ ᓱᒃᑲᓂᐊᓄᑦ), ᑭᓯᐊᓂ ᖃᓄᐃᓕᐅᕐᓂᐅᓇᔭᖅᑐᑦ ᐋᖅᑭᒋᐊᖅᑕᐅᔪᓐᓇᖅᐳᑦ 
ᑕᒪᐃᒃᑯᐊ ᐱᑕᖃᖅᑎᓐᓇᒋᑦ ᐱᑐᐃᓐᓇᐅᙱᓐᓂᖏᓐᓄᑦ.    

- ᐊᑑᑎᖃᕋᔭᕆᕗᖅ ᐅᖃᓕᒫᒐᖅᑕᖃᖅᐸᑦ ᓄᓇᙳᐊᓄᑦ ᐱᓯᒪᔪᓂᒃ ᓇᓗᓇᐃᖅᓯᔭᕆᐊᖃᕐᓂᕐᒧᑦ ᐱᕈᖅᓯᐊᓂᒃ 
ᓇᓂᔭᐅᔪᓂᒃ ᐃᓕᓐᓂᐊᖅᑎᓂᑦ.    

 
ᐊᑐᖅᑕᐅᓂᐊᖅᑐᑦ 

- ᕿᓂᖅᑕᐅᓂᐊᖅᑐᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᔭᖅᓯᒪᓂᖏᓐᓄᑦ ᐸᐃᐹᑦ ᑐᓐᓂᖅᓴᐅᑎᒃᓴᑦ (ᐊᑕᐅᓯᕐᒥᒃ 
ᐱᑎᑉᐸᒡᓗᒋᑦ ᐱᓕᕆᖃᑎᒌᖕᓂᐊᖅᑐᑦ)    

- ᑎᑎᕋᐅᑎᑦ (ᐊᑕᐅᓯᕐᒥᒃ ᐊᑐᓂ) 
- ᓯᓚᓕᕆᔾᔪᑎ  [ᓇᓪᓕᕌᕈᓐᓇᖅᑐᑦ] (ᐊᑕᐅᓯᖅ ᐊᑐᓂ) 

 
 
ᖃᓄᐃᓕᐅᕐᓂᖅ: 

1. ᖃᐅᔨᑎᑦᑎᔾᔪᑎᒋᓗᒍ ᐅᖃᐅᓯᐅᔪᖅ, ᐊᑐᕐᓗᑎᒃ ᓇᓗᓇᐃᔭᕈᑕᐅᓯᒪᔪᓂᒃ ᐊᑖᓂ (ᐅᕝᕙᓘᓐᓃᑦ ᐊᓯᐊᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᐊᓄᑦ ᐃᑲᔫᑕᐅᔪᓐᓇᖅᑐᒥᒃ).    

2. ᐊᕕᒃᑐᕐᓗᒋᑦ ᖃᔅᓯᐅᓕᖅᑎᓪᓗᒋᑦᑭᐊᖅ (ᐃᒻᒪᖄ ᐱᖓᓲᑦᑕᕐᓗᑎᒃ ᐃᓕᓐᓂᐊᖅᑏᑦ ᐱᓕᕆᖃᑎᒌᖕᓂᐊᖅᑐᑦ).   
3. ᑐᓐᓂᖅᓴᕐᓗᒋᑦ ᕿᓂᕐᓂᐊᖅᑕᖏᓐᓂᒃ ᑎᑎᕋᖅᓯᒪᔪᓂᒃ ᐊᒻᒪᓗ ᑎᑎᕋᐅᒻᒥᒃ ᐊᑐᓂ ᐱᓕᕆᖃᑎᒋᖕᓂᐊᖅᑐᓄᑦ.   
4. ᑖᒃᑯᐊ ᐃᓱᖃᖅᑎᓗᒍ ᖃᓄᐃᓕᐅᖅᑎᓪᓗᒋᑦ (ᐆᒃᑑᑦ-30 ᒥᓇᑦᒥᒃ) ᐱᐊᓂᒐᓱᒡᓗᑎᒃ ᐊᕝᕗᕆᐊᖃᖅᑕᖏᓐᓂᒃ.   
5. ᕿᓂᐊᓂᒃᐸᑕ ᐅᖃᓪᓚᖃᑎᒌᓕᕐᓗᑎᒃ ᓇᓂᔭᑎᒃ ᖃᐅᔨᑦᑎᐊᕆᐊᕐᓗᒋᑦ ᑕᒪᒃᑮᒐᓗᐊᕐᒪᖔᑕ.   

ᐅᓂᒃᑲᐅᓯᐅᓂᖓ 

 
ᓯᓚ  
ᓯᓚ ᖃᐅᑕᒫᒃᑯᑦ ᖃᓄᐃᑉᐸᓪᓕᐊᓂᖓ ᓯᓚᕐᔪᐊᕐᒥ, ᐊᒻᒪᓗ ᖃᓄᐃᓕᕙᓪᓕᐊᖃᑦᑕᕐᓂᖓᓄᑦ ᒥᓂᑦᔅᑎᒍᑦ ᐱᓇᓱᐊᕈᓯᕐᓄᑦ. 
ᐃᓄᐃᑦ ᐃᓱᒪᔭᒻᒪᑕ ᓯᓚ ᐃᒪᐃᑦᑑᓂᐊᓂᒃ ᐅᖅᑰᔪᓐᓇᕐᓂᐊ, ᑭᐊᒃᑎᓯᒪᑎᒋᓂᖓ, ᒪᖁᖕᓂᖅ, ᓄᕗᔭᓃᑦ, ᑕᒃᓯᕐᓂᕐᒧᑦ, ᐊᒻᒪᓗ 
ᐊᓄᕆᒥᒃ. ᐅᖃᐅᓯᖃᖅᐸᒃᑲᑦᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᓲᕐᓗ ᓯᕗᓂᒃᓴᒥ: “ᖃᓄᖅ ᐃᒃᑮᖑᑎᒋᕙ ᒫᓐᓇ?” 
“ᖃᓄᐃᓐᓂᐊᖅᐸᑭᐊᖅ ᐅᓪᓗᒥ” ᐊᒻᒪᓗ “ᐱᖅᓯᕐᓂᐊᖅᐳᒍᖅᑲᐃ ᑕᒪᑐᒪᓂ ᐱᓇᓱᐊᕈᓯᕐᒥ?”     
 
ᓯᓚᓗᒍᓰᑦ 
ᓯᓚ ᓯᓚᐅᒍᕗᖅ ᓯᓚᒥ ᓇᓂᑐᐃᓐᓇᖅ ᐊᑯᓂᐅᔪᒨᖅᑕᖅᖢᓂ, ᐃᓛᓐᓂᒃᑯᑦ ᐊᕐᕌᒍᓄᑦ 30-ᓄᑦ. ᓯᓚᒧᑦ 
ᖃᐅᔨᑎᑕᐅᔾᔪᑕᐅᕙᒃᑐᑦ ᒪᑯᐊᖑᒡᒍᕗᑦ ᖃᓄᐃᓕᖓᓂᖏᑦ ᓯᓚᐅᑉ ᐅᖃᐅᔾᔭᐅᔪᑎᒋᔭᕗᑦ ᓯᓚ ᖃᓄᐃᖏᓐᓂᐊᓄᑦ, 
ᐊᒻᒪᑦᑕᐅᖅ ᖃᓄᐃᓕᖓᓂᐅᓂᐊᖅᑐᑦ ᓇᓂᓗ. ᓯᓚ ᐊᓯᔾᔨᕈᓐᓇᕐᒪᑦ ᕿᓚᒥᑯᓗᒃ ᒥᓂᑦᔅᑎᒍᑦ ᐅᕝᕙᓘᓐᓃᑦ ᐃᑲᕐᕋᑎᒍᑦ, 
ᑭᓯᐊᓂ ᐊᓯᔾᔨᖅᑐᖅ ᓯᓚᒥ ᓇᓗᓇᐃᖅᑕᐅᕗᖅ ᐅᖅᑰᓃᓐᓇᖓᓅᙱᑦᑐᖅ ᐊᒻᒪᓗ ᒪᖁᖕᓂᕐᒧᑦ ᑭᓯᐊᓂᑦᑕᐅᖅ 
ᖃᓄᐃᑦᑑᓂᖏᑦᑎᒍᑦ, ᓱᒃᑲᓕᓂᖏᑦᑎᒍᑦ, ᐱᕐᔪᐊᕐᓂᐅᔪᑎᒍᑦ, ᐊᒻᒪᓗ ᐊᑯᓂᐅᓂᐊᕐᓂᖓᒍᑦ ᓯᓚᓗᖕᓂᐅᔫᑉ. ᑕᒪᒃᑯᐊ 
ᓯᓚᓕᕆᓃᑦ ᒪᑯᐊᖑᔪᓐᓇᕐᒪᑕ ᓲᕐᓗ ᐱᖅᓯᕐᓃᑦ, ᖄᒥᑦᑐᑦ, ᐅᕝᕙᓘᓐᓃᑦ ᓂᒡᓚᓱᑳᓚᓗᐊᖅᓂᑦ.    
 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᐅᖃᐅᓯᖃᖅᐸᒃᑲᑦᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐊᕐᕌᒍᑎᒍᑦ, ᖃᖓᕐᔪᐊᓂᑦ, ᐊᒻᒪᓗ ᐃᑦᑕᕐᓂᓴᕐᓂᑦ. ᖃᐅᔨᓴᖅᑏᑦ 
ᖃᐅᔨᓴᖅᐸᖕᒪᑕ ᓯᓚᒥᒃ ᑕᑯᓇᓱᒃᖢᑎᒃ ᖃᓄᐃᓕᕙᓪᓕᐊᓂᐅᔪᓂᒃ ᐅᕝᕙᓘᓃᑦ ᖃᓄᐃᓐᓂᐅᕙᒃᑐᓂᒃ ᐊᔾᔨᒌᙱᑦᑑᑎᑎᒍᑦ, 
ᓲᕐᓗ ᐊᓄᕇᑦ ᐊᓯᔾᔨᓕᕐᓂᖏᓐᓄᑦ, ᐃᒪᐅᓪᓗ ᖄᖓᑕ ᐆᓇᕐᓂᖏᑦ ᐊᒻᒪᓗ ᓯᓚᓗᖕᓂᕐᒥᑦ, ᐊᒻᒪᑦᑕᐅᖅ ᑕᒪᒃᑯᐊ 
ᖃᓄᐃᐸᓪᓕᐊᓂᐅᕙᒃᑐᑦ ᐊᑐᒃᑲᓐᓂᖅᐸᒃᑐᑦ ᐅᕝᕙᓘᓐᓃᑦ ᐊᓯᐊᒍᑦ ᖃᓄᐃᓐᓂᐅᔪᑦ ᐊᖏᓂᖅᓴᒃᑯᑦ ᑕᑯᓗᒋᑦ ᐊᑯᓂᐅᔪᒧᑦ 
ᐅᕝᕙᓘᓐᓃᑦ ᓯᓚᐅᑉ ᐊᓯᔾᔨᖅᐸᓪᓕᐊᓪᓚᑦᑕᕐᓂᖏᓐᓄᑦ ᐱᕙᓪᓕᐊᓂᐅᔪᑦ.   
 
ᓄᓇᕐᔪᐊᑉ ᓯᓚᖓ ᐊᓯᔾᔨᓕᕐᒪᑦ. ᐃᒪᐃᒐᔪᒃᑐᓂ, ᐆᓇᕐᓂᖓ ᓄᓇᕐᔪᐊᑉ ᖄᖓᑕ ᐆᓇᖅᓯᒋᐊᓯᒪᓕᕐᒪᑦ 0.6°C-ᒥᒃ (1°F ) 
ᐊᕐᕌᒍᐃᑦ 200 ᐅᖓᑖᓂᓂᑦ. ᓴᙱᔪᒪᕆᐊᓗᒃᑯᑦ ᓇᓗᓇᙱᔾᔪᑎᖃᖅᐳᖅ ᖃᖓᑦᑎᐊᓵᖅ ᐅᖅᑰᓯᕙᓪᓕᕐᓂᐊ 
ᐅᖓᑖᓅᖅᓯᒪᓕᕐᒪᑦ ᐃᓕᖅᑯᓯᕆᕙᒃᑖᑕ, ᑕᒪᕐᒥᑲᓴᒃ ᐱᔾᔪᑎᖃᖅᑐᑦ ᐃᓄᐃᑦ ᖃᓄᐃᓕᐅᕐᓂᖏᑦᑎᒍᑦ, ᐱᓗᐊᙳᐊᖅᖢᒍ 
ᐅᖅᓱᐊᓗᖕᓂᑦ ᐃᑭᑎᑕᐅᕙᒃᑐᓂᑦ. ᐅᑭᐅᖅᑕᖅᑐᒥ, ᓯᓚᐅᑉ ᐊᓯᔾᔨᖅᐸᓪᓕᐊᓂᖏᑦ ᐱᕙᓪᓕᐊᕐᔪᐊᖅᐳᑦ. ᑕᐃᒃᑯᐊ 
ᐊᓯᔾᔨᖅᐸᓪᓕᐊᔪᑎᔪᑦ ᐊᒃᑐᐃᓂᐊᕐᒪᑕ ᓄᓇᕐᔪᐊᕐᒥᒃ ᐅᖅᑰᓯᕙᓪᓕᐊᑎᓪᓗᒍ ᐊᒻᒪᓗ ᐃᒪᕕᒃ ᐃᒥᖅᐸᓪᓕᐊᓂᖓᓄᑦ.   
 
ᑕᑯᖃᑦᑖᓂᒃᑐᒍᑦ ᐃᓚᖏᓐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᐊᓄᑦ ᐊᒃᑐᐃᓃᐅᔪᓂᒃ ᓄᓇᕘᒥ.   
ᒪᔾᔾᔭ ᐃᓚᖏᑦ ᐊᓯᔾᔨᖅᐸᓪᓕᐊᓂᐅᔪᓃᑐᑦ: 

- ᐅᖅᑰᓂᐊᒍᑦ 
- ᓯᓚᓗ ᐊᒻᒪ ᓯᓚᓗᐃᑦ   
- ᐃᒪᕕᒃ  
- ᖁᐊᖑᐃᓐᓇᐅᔭᖅᑐᖅ ᓄᓇᐅᑉ ᐃᓗᐊᓂ 
- ᓯᑯᑦ ᖃᓄᐃᓕᖓᓂᖏᓐᓄᑦ 
- ᓂᕐᔪᑏᑦ ᐊᒻᒪᓗ ᐱᖁᖅᑐᕕᓃᑦ 

 
ᓯᓚᒧᑦ ᐅᖅᑰᓯᕙᓪᓕᐊᓐᓇᖅᑐᑦ ᐊᒃᑐᐃᓂᖏᑦ   
ᖃᔅᓯᓯᒍᑦ ᐱᕈᖅᓰᕕᖃᕐᕕᖕᒧᐊᓚᐅᖅᓯᒪᕙᑦ? ᖃᓄᕐᓕ ᐃᓱᒪᒋᕕᒋᑦ ᐱᕈᖅᓰᕕᖃᕐᕖᑦ ᐊᒻᒪᓗ ᖃᓄᖅ ᐃᖏᕐᕋᕙᖕᒪᖔᑕ?    
 
ᐱᕈᖅᓰᕕᖃᕐᕕᒃ ᐱᐅᕗᖅ ᐆᒃᑑᑎᒋᓗᒍ ᖃᓄᖅ ᓯᓚᒧᑦ ᐅᖅᑰᓯᕙᓪᓕᐊᓐᓇᖅᑐᑦ ᐊᒃᑐᐃᕙᖕᒪᖔᑕ. ᓯᕿᓂᐅᑉ ᐆᓇᕐᓂᖓ 
ᐱᕈᖅᓰᕕᖕᒧᑦ ᐃᒐᓚᒃᑯᑦ ᐃᓯᖅᐸᓪᓕᐊᕙᒃᖢᓂ. ᓯᕿᓂᐅᑉ ᓴᙱᓂᖓ ᐃᓗᐊᓂ ᐊᔪᓕᖅᖢᓂ ᐱᕈᖅᓰᕕᖕᒥ. ᑖᓐᓇ ᐱᕈᖅᓰᕕᒃ 
ᐅᖅᑰᓂᖅᓴᐅᓕᖅᖢᓂ ᓯᓚᒥᑦ, ᐱᕈᖅᓯᐊᑦ ᐱᕈᕈᓐᓇᕐᓂᐊᕐᒪᑕ. ᐃᓚᖓ ᐆᓇᕐᓂᖅ ᐃᒐᓛᑯᑦ ᐊᓂᒐᓗᐊᖅᖢᓂ, ᑭᓯᐊᓂ 
ᑕᒪᕐᒥᑲᓴᒃ ᐃᓗᐊᓃᖏᓐᓇᓕᕐᖢᓂ. ᐃᒪᓇᐸᓗᒃᑕᐅᖅ ᓄᓇᓯᐅᑎᒥᖢᓂ ᓯᕿᓐᓂᖅᑎᓪᓗᒍ. ᖃᓄᐃᓐᓇᕐᐸ ᐃᓗᐊᓂ 
ᓄᓇᓯᐅᑎᑉ ᓯᓚᒦᓂᕐᒥᑦ?   

ᐊᔾᔨᐸᓗᒋᕚ, ᓄᓇᕐᔪᐊᑉ ᓯᓚᖓ ᐱᓕᕆᖕᒪᑦ ᐱᕈᖅᓰᕕᒃᑎᑐᑦ. ᑭᓇᑐᐃᓐᓇᖅ ᐅᓂᒃᑳᕈᓐᓇᖅᐹ ᖃᓄᖅ ᓯᓚᒧᑦ 
ᐅᖅᑰᓯᕙᓪᓕᐊᓐᓇᖅᑐᖅ ᐊᒃᑐᐃᕙᖕᒪᖔᑦ ?   

1) ᓯᕿᓂᐅᑉ ᐅᖅᑰᓂᖓ ᑎᑭᖢᓂ ᓄᓇᒧᑦ-ᓯᕿᓂᕐᒥᖔᖅᑐᖅ  ᑕᒪᐅᓇ ᓄᓇᕐᔪᐊᑉ ᓯᓚᖓᒎᖅᖢᓂ ᐊᒻᒪᓗ 
ᐅᖅᑰᓯᑎᑦᑎᕙᓪᓕᐊᓪᓗᓂ ᓄᓇᕐᔪᐊᕐᒥᒃ.    

2) ᐃᓚᖓ ᖃᐅᒪᔫᑉ (ᓯᕿᓂᕐᒥᙶᖅᑐᖅ ᐆᓐᓇᖅᑐᖅ) ᐅᑎᕐᔭᖅᑎᑕᐅᕙᖕᒪᑦ ᓄᓇᕐᔪᐊᑉ ᐊᒻᒪᓗ ᓯᓚᐅᑉ      
3) ᓯᕿᓂᕐᒥᙶᖅᑐᖅ ᐆᓇᕐᓂᐅᔪᖅ (ᐅᕝᕙᓘᓐᓃᑦ ᐆᑎᕐᓇᕐᓂᐊ) ᓄᓇᒧᐊᖅᐸᓪᓕᐊᓪᓗᓂ ᓄᐊᕐᔪᐊᑉ ᖄᖓᓄᑦ.     
4) ᑭᖑᓪᓕᕐᒥ, ᐃᓚᖓ ᐆᓇᕐᓂᐅᔪᖅ ᐅᑎᕐᔭᖕᓂᕐᒧᑦ ᓯᓚᒻᒧᐊᒃᐸᓪᓕᐊᓪᓗᓂ, ᓯᓚᑐᐃᓐᓇᕐᒧᑦ.   
5) ᑭᓯᐊᓂ, ᓯᓚᐅᑉ ᐃᓚᖓ ᐊᓂᑎᖏᖢᓂᐅᒃ ᐆᓇᕐᓂᐅᔪᖅ, ᐅᖅᑰᓐᓇᐅᑎᒋᓪᓗᓃᐅᒃ ᓄᓇᕐᔪᐊᑉ (ᐅᖅᑰᓇᕐᓂᐊ 

ᐆᒪᔪᓐᓇᐅᑕᐅᓪᓗᓂ ᐃᓅᕕᐅᔪᓐᓇᖅᖢᓂ ᓄᓇᕐᔪᐊᕐᒥ).  
 
ᖃᓄᐃᓐᓇᖅᐸᓕ ᐆᓇᕐᓂᐅᔪᖅ ᐊᓂᔪᓐᓇᐃᓕᔭᕌᖓᑦ ᓄᓇᕐᔪᐊᕐᒥᑦ? ᑕᒪᐃᑎᒍᑦ ᖄᖓ ᓄᓇᕐᔪᐊᑉ ᐆᓇᕐᓂᖅᓴᐅᓕᖅᐸᒃᑐᖅ. 
ᑕᒪᓐᓇᓗ ᓯᓚᒥᒃ ᐊᓯᔾᔨᖅᑎᕆᕙᓪᓕᐊᕗᖅ.   
 
 
ᐅᖅᓱᐊᓗᖕᒥᖔᖅᑐᑦ ᐃᓯᐊᕿᔪᓂᑦ 
ᓯᓚᒧᑦ ᐅᖅᑰᓯᕙᓪᓕᐊᓐᓇᖅᑐᑦ ᐊᒃᑐᐃᓂᖏᑦ ᓄᓇᕐᔪᐊᕐᒥ ᐱᑎᑕᐅᕗᑦ ᓯᓚᒥᑦ ᐊᒻᒪᓗ ᐅᖅᓱᐊᓗᖕᒥᙶᖅᑐᓂᑦ 
ᐃᓯᐊᕿᔪᓂᑦ. ᓯᓚᒧᑦ ᐅᖅᑰᓯᕙᓪᓕᐊᓐᓇᖅᑐᑦ ᒪᑯᓇᓂᙶᖅᐸᒃᑐᑦ ᓲᕐᓗ ᐳᔪᕐᓗᖕᓂᒃ ᐅᕝᕙᓘᓐᓃᑦ CO2-ᓚᔭᐅᓲᖅ. 
ᐱᑕᖃᕆᐊᖃᕋᑦᑕ ᐅᖅᑰᓯᕙᓪᓕᐊᓐᓇᖅᑐᓂᒃ ᓄᓇᕐᔪᐊᖅ ᐅᖅᑰᖁᓪᓗᒍ ᐆᒪᕝᕕᐅᔪᓐᓇᕆᐊᖃᕐᓂᕐᒧᑦ, ᑭᓯᐊᓂ ᐊᒥᓱᓗᐊᓂᒃ 
ᐳᔪᕐᓗᖃᓕᖅᐸᑦ ᓯᓚᒥ, ᑕᑯᕙᓪᓕᐊᓕᕋᔭᖅᑐᒍᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ.   
 
ᑭᓲᕙᑦ ᐃᓚᖏᑦ  ᓯᓚᒧᑦ ᐅᖅᑰᓯᕙᓪᓕᐊᓐᓇᖅᑐᑦ ᐃᓯᐊᕿᑎᑕᐅᕙᒃᑐᑦ?   
ᐃᒥᖕᓂᑦ ᐱᔪᑦ ᐊᒻᒪᓗ ᐃᓄᖕᓂᑦ ᐱᑎᑕᐅᔪᑦ:  

- ᐃᒥᖕᓂᑦ ᐱᔪᑦ  ᓇᐹᖅᑐᑦ ᐃᑭᑐᑦ, ᑭᙶᓗᖕᓂᑦ ᐊᐅᒪᒥᒃ ᑎᖕᒦᑳᓲᑦ 
- ᐃᓄᖕᓂᑦ ᐱᑎᑕᑦ  ᐊᑐᕐᓂᕐᒧᑦ ᐅᖅᓱᓕᖕᓂᒃ – ᓄᓇᓯᐅᑎᒃᑯᑦ ᐃᖏᕐᕋᓂᖅ, ᖃᖓᑕᓲᒃᑰᕐᓂᖅ, 

ᐅᖃᓘᑏᑦ ᓴᙱᒃᑎᓴᕐᓂᕐᒧᑦ 
 
ᖃᓄᕐᓕ ᓯᓚᐅᑉ ᐊᓯᔾᔨᕐᓂᖓᓄᑦ ᐊᒃᑐᖅᑕᐅᓇᔭᖅᐱᑦ?   

- ᐊᖑᓇᓱᖕᓇᐃᑦ 
- ᓯᑯ ᐊᓯᔾᔨᖅᐸᓪᓕᐊᓂᖓ 
- ᐅᒥᐊᕐᔪᐊᒃᑰᖅᑕᕐᓂᖅᓴᐅᓗᑎᒃ 
- ᐊᔾᔨᒌᖏᑦᑑᑎᓂᒃ ᐱᕈᖅᑐᖃᕐᓗᓂ ᐊᒻᒪᓗ ᓂᕐᔪᑎᑦ ᑕᐅᕙᓃᓗᑎᒃ-ᑕᑯᓐᓇᕐᓗᓂ ᑕᑯᒐᔪᙱᑕᓂᒃ 

ᐱᕈᖅᑐᓂᒃ ᐱᕈᖅᐸᙱᑦᑐᓂᒃ ᑕᒫᓂ   
 

ᐊᑐᖔᓕᕐᓂᖅ 
ᖃᓄᐃᓕᐅᕈᑎᖃᐅᕈᓐᓇᖅᐱᑕ ᐊᑐᖔᓕᕈᓐᓇᖅᑕᑦᑎᓐᓄᑦ ᐊᓯᔾᔨᖅᐸᓪᓕᐊᑎᓪᓗᒍ ᐊᕙᑎᕗᑦ?  ᖃᓄᐃᓕᐅᕈᓐᓇᖅᐱᑕ 
ᖃᐅᑕᒫᒃᑯᑦ ᐃᓅᓯᑦᑎᓐᓂ ᐊᓯᔾᔨᖅᐸᓪᓕᔪᑦ ᓯᓚᒥ ᐱᑎᓪᓗᒋᑦ? ᐃᓱᒪᒋᓗᒋᑦ ᐃᒡᓗᕗᑦ, ᖃᓄᐃᓕᐅᕐᓂᕆᔭᐅᕙᒃᑐᑦ ᐅᑭᐅᒃᑯᑦ, 
ᖃᓄᐃᑉᐸᒃᐸᑦ ᓯᑯ ᐊᓯᔾᔨᖅᐸᓪᓕᐊᓕᖅᑎᓪᓗᒍ…     

- ᐱᓕᕆᕙᓪᓕᐊᓂᖏᑦ ᓄᓇᓖᑦ ᑲᒪᔪᓐᓇᕐᓂᕐᒧᑦ ᓄᓇᐅᑉ ᐃᓗᐊᓐᓃᑐᖅ ᖁᐊᖑᐃᓐᓇᐅᔭᖅᑐᖅ 
ᐊᐅᒃᐸᓪᓕᐊᓂᖏᓐᓄᑦ  

- ᐊᖑᓇᓱᒃᑏᑦ ᓇᓂᓯᔪᓐᓇᕐᓗᑎᒃ, ᐊᑐᖔᕈᓐᓇᖅᑕᖏᓐᓂᒃ ᐊᖑᓇᓱᒡᕕᐅᕙᒃᑐᓄᑦ ᐊᖅᑯᑎᒋᔭᐅᕙᒃᑐᓂᒃ   
- ᐱᕙᒌᔭᖅᓯᒪᓂᖅ ᓯᓚ ᐊᓯᔾᔨᑳᓚᒐᔭᖅᐸᑦ, ᓇᓃᓪᓗᓂ ᐱᓗᐊᙳᐊᖅᖢᓂ ᐊᐅᓚᖅᓯᒪᓗᓂ   
- ᓄᑖᓂᒃ ᖃᓄᐃᓕᖓᔪᓂᒃ ᐃᒡᓗᓕᐅᕈᓐᓇᕐᓂᖅ ᐊᒻᒪᓗ ᐃᒡᓗᑦ ᑐᖓᕕᖃᑦᑎᐊᕆᐊᖃᕐᓂᖏᓐᓄᑦ 

ᐊᑦᑕᕐᓇᙱᑦᑐᓂᒃ   

ᕿᓂᖅᑕᐅᓂᐊᖅᑐᑦ ᐅᑯᐊ 

*ᖃᐅᔨᒪᔭᐅᓕ: ᐱᖁᑎ ᒪᕐᕈᐃᕐᓗᒍ ᐊᑐᕈᓐᓇᙱᑦᑐᖅ.    

1) ᐱᓕᕆᖃᑎᒌᖕᓂᐊᖅᑐᑦ ᐊᑎᖅᑖᕐᓗᑎᒃ ᐊᒻᒪᓗ ᖁᕕᐊᓱᖃᑎᒌᒡᓗᑎᒃ. 

2) ᐅᖅᑰᓐᓇᕐᓂᐊ ᐆᒃᑐᕋᕐᓗᒍ. _____ ̊  

3) ᑎᑎᕋᐅᔭᕐᓗᑎᒃ ᐱᐅᒋᓛᒥᖕᓂᒃ ᓂᕐᔪᑎᖑᐊᕐᒥᒃ. (ᐊᑐᕐᓗᒍ ᐸᐃᐹᑉ ᑐᓄᐊ)  

4) ᓂᐱᖃᖅᑐᒥᒃ ᕿᓂᕐᓂᖅ: ᓈᓚᒡᓗᑎᒃ ᓂᐱᖃᖅᑎᑕᐅᔪᒥᒃ. _________________ 

a. ᑭᓱᒥᒃ ᑐᓵᕕᑦ? _________________ 

b. ᑭᓱᒥᑦ ᑕᐃᒪᐃᑎᑕᐅᕙ? _________________ 

c. ᖃᓄᖅ ᓂᐱᖅᑯᖅᑐᑎᒋᖅᑲᐅᕙ? _________________ 

d. ᓇᓗᓇᐃᒃᑲᓐᓂᕆᐊᕈᖅ ᓂᐱᐅᖅᑲᐅᔪᖅ ᖃᓄᒃᑲᓐᓂᑐᐃᓐᓇᖅ. _________________ 

5) ᐱᕈᖅᓯᐊᒥᒃ ᕿᓂᕐᓂᖅ: ᐱᕈᖅᑐᕕᓂᕐᒥᒃ ᕿᓂᕐᓂᖅ.  

a. ᖃᓄᐃᑦᑐᒥᒃ ᐱᕈᖅᓯᐊᒥᒃ ᓇᓂᓯᖅᑲᐅᕕᑦ? _________________ 

b. ᖃᓄᖅ ᑕᑭᑎᒋᖅᑲᐅᕙ ᐱᕈᖅᓯᐊᖅ? _________________ 

c. ᖃᓄᐃᑦᑐᒥᒃ ᑕᖅᓴᖃᖅᐸ? _________________ 

d. ᓇᑭᑦ ᓇᓂᔭᐃᑦ? _________________ 

e. ᖃᓄᕐᓕ ᐋᖅᑭᒃᓯᒪᖅᑲᐅᕙ ᐃᓂᒋᔭᖓᓂ?   _________________ 

f. ᓇᓗᓇᐃᔭᒃᑲᓐᓂᕈᖅ ᐱᕈᖅᓯᐊᖅ ᖃᓄᑐᐃᓐᓇᖅ. _________________ 

6) ᓂᕐᔪᑎᒥᒃ ᕿᓂᕐᓂᖅ: ᕿᓂᕐᓗᑎᒃ ᓂᕐᔪᒻᒥᒃ. 

a. ᖃᓄᕆᑦᑐᒥᒃ ᓂᕐᔪᒻᒥᒃ ᑕᑯᕕᑦ? _________________ 

b. ᖃᓄᖅ ᐊᒃᑎᒋᖅᑲᐅᕙ ᑕᐃᓐᓇ ᓂᕐᔪᑦ? _________________ 

c. ᖃᓄᖅ ᑕᖅᓴᖃᖅᖢᓂ? _________________ 

d. ᓇᓗᓇᐃᔭᒃᑲᓐᓂᕈᖅ ᑕᐃᓐᓇ ᓂᕐᔪᑦ ᖃᓄᑐᐃᓐᓇᖅ. _________________  

7) ᓇᓂᒋᐊᕈᒃ: 

a. ᑭᓱᑭᐊ ᐊᓂᖅᑎᕆᕙᒃᑕᑦᑎᓐᓂᒃ ᐊᓂᖅᑎᕆᔪᖅ. _________________ 

b. ᓯᕿᓂᐅᑉ ᖃᐅᒪᓂᖓᓂᑦ ᖃᐅᒪᑎᑦᑎᔪᖅ. _________________ 

c. ᑭᓱᑐᐃᓐᓇᖅ ᐊᑐᖅᑕᐅᒃᑲᓐᓂᕈᓐᓇᖅᑐᖅ.   _________________ 

d. ᓄᓇᒥᙶᖅᑐᖅ ᐃᑲᔫᑕᐅᔪᓐᓇᖅᑐᑦ ᑕᑎᒋᔪᓐᓇᖅᑕᐃᑦ.  _________________ 

e. ᑭᓱᑐᐃᓐᓇᖅ ᒪᒪᕈᒥᓇᕐᔪᐊᖅᑐᖅ. _________________ 

8) ᐃᙱᐅᒻᒥᒃ ᐃᙱᕐᓗᓯ ᒪᕐᕉᖕᓂᒃ ᐅᖃᐅᓯᖅᑕᖃᕐᓗᓂ. ᑭᓲᕙ ᐃᖏᐅᑦ?   _________________ 

9) ᒫᓐᓇᓕᓴᖑᐃᓂᖅ ᐱᖅᑯᓯᒃᑯᑦ ᐊᖑᓇᓱᖕᓂᕐᒧᑦ ᐊᖅᑯᑕᐅᕙᒃᑐᓂᒃ ᐊᓯᔾᔨᖅᐸᓪᓕᐊᓂᐊᓄᑦ ᓯᑰᑉ ᐃᔾᔪᓂᐊᑕ ᓯᓚᐅᑉ 

ᐊᓯᔾᔨᖅᐸᓪᓕᐊᓂᐊᓄᑦ ᐊᑐᖔᓕᕐᓂᕐᒧᑦ ᐆᒃᑐᕋᐅᑕᐅᕗᖅ. ᓱᓕᔪᖅ ᐅᕝᕙᓘᓐᓃᑦ ᓱᓕᖏᓚᖅ?   

 


